TALLAS E MEDIDAS DA ROUPA:

  As medidas reais da roupa varían en función de cada fabricante e de cada país. Co fin de uniformar as tallas e facilitar a súa medición, a Unión Europea está preparando unha nova normativa.

A Unión Europea, dende fai xa máis de 20 anos, ven aconsellando ós fabricantes de roupa un mesmo sistema de designación de tallas. En concreto recomenda que cada tipo de prenda inclúa na súa etiqueta unha serie de referencias de medida que se reflicten sobre un debuxo ilustrativo. Agora ben, sería necesario que o usuario/a coñecera exactamente as súas medidas: o perímetro do peito, da cintura e da cadeira, así como a súa altura total e a lonxitude das súas pernas.

Por outra parte, varias asociacións de fabricantes de roupa (entre os que non están os españois), recomendan o uso de outra serie de táboas de medidas; é o coñecido como sistema MONDOFORM. Esta proposta tamén aumenta o grao de claridade e precisión das tallas, pero ó igual que o anterior sistema, está lonxe de poñerse en práctica.

Para rematar definitivamente con esta falta de uniformidade nas tallas, a Unión Europea ten prevista a súa normalización a través dun novo sistema de medición, de obrigatoria aplicación en todos e cada un dos países membros:

O novo proxecto da Unión Europea define unha táboa de medidas para cada tipo de prenda; esta en concreto sería a dun pantalón ou a dunha faldra. Para coñecer cal é a túa talla, deberás buscar con que cifras se corresponden as túas medidas de cintura, cadeira e altura. Imaxínate que tes 72 cm de cintura, 92 cm de cadeira e 168 cm de altura... con estas medidas a túa talla sería a 424) unha cifra para cada medida). Si as túas medidas non se axustan exactamente ás da táboa, deberás elixir aquela que máis se aproxime: por exemplo, 91 está máis preto de 92 que de 88, logo a cifra será un 2.

	UNHA TALLA DE TRES CIFRAS

	Perímetro da cintura (cm)...
	60
	64
	68
	72
	76
	etc

	... correspóndese coa cifra
	1
	2
	3
	4
	5
	

	Perímetro da cadeira (cm)
	88
	92
	96
	100
	104
	etc.

	... correspóndese coa cifra
	1
	2
	3
	4
	5
	

	Altura total (cm)
	156
	160
	164
	168
	172
	etc.

	... correspóndese coa cifra
	1
	2
	3
	4
	5
	etc.


Este sistema establece que a talla veña indicada por medio de 3 números e un pictograma. Por exemplo, no caso dun pantalón, a primeira cifra indicaría o perímetro da cintura, a segunda o perímetro da cadeira e o terceiro a altura total da persoa. Para que o consumidor ou consumidora non tivese dúbidas sobre a que medida corresponde cada cifra, estas virían nun pictograma como o anterior.

Este sistema é un sistema bo si se aproba. O ideal sería que o consumidor/a non tivera a necesidade de probarse a prenda para saber si coincide coa talla que marca.

